
ЦIуне ниж гьерсаздаса, цIуне ниж мацIаздаса,
ЦIуне ниж яргъидаса, цIуне ниж рагъалдаса.
Кье нижей бацIадаб зоб, кье роцIараб дуниял,
Кье хъахIилал ралъадал, кье тIадегIанаб гIумру.

(Р. ХIамзатов)

исанаги 9 маялда нелъеца баркана КIудияб 
ватIанияб рагъулъ Совет хIукуматалъ фашистазда 
тIад босараб кIудияб бергьенлъи. амма исанасеб бай-
рам букIана хасаб, щайгурелъул, рейхстагалда тIад 
нилъераз байрахъ чIаралдаса нахъе сверана 70 сон. 
ТIолго дунялалъего хасаб, КIудияб Бергьенлъиялъул 
къо кIодогьабичIеб бакIго хутIичIо россиялда киса-
кибего. КIодо гьабуна гьеб нилъер гIагараб ЛъаратIа 
районалдаги. 

Дунялалъул тарихалда жаниб бищунго вахIшияб 
ва биял гIодор тIураб рагъда Совет Союзалъул хва-
на 26 миллион чи, ракълилаб ва роххалилаб гIумру 
нилъее щвеялъе гIоло. улкаялда киса-кирего гIадин 
нилъер районалдасаги ана гIолохъаби ватIан цIунизе. 
гьабсагIат районалда хутIун вуго цохIого цо рагъул 
гIахьалчи, Къардиб росулъа гьитIинов ШагIбан. 

исана Бергьенлъиялъе 70 сон тIубаялъул гIаламат 
лъаларо, районалда цIакъ гIемераб халкъ бакIарун 
букIана. радал сагIат анцIго тIубарабго ЛъаратIа ад-
министрациялъул минаялда аскIоса байбихьун 
тIобитIана кIудияб парад, гIемер чагIаз бицунеб 

рагIана, исана гIадин гIемерал чагIи росабалъа кида-
ниги щун рукIинчIилан. районалъул киналго идара-
баз  хIалкIун цIикIараб тIалабалда тIобитIулеб букIана 
гьеб тадбир. Берцинаб, миллияб ретIа-къаялда цере 
рилълъунел культураялъул хIалтIухъабаз цо батIияб, 
хасаб нур лъолеб букIана парадалда. районалъул би-
щунго кIудияб, аслияб къватI чван, бергьенлъиялъул 
кIучIдузда гъорлъ  унел гIадамазул берцинаб читIир 
бихьарабго, рекIее кIудияб асар гьабуна. Кидаго гу-
релъул гьадигIан берцинго ва тIадегIанаб даражаял-
да гIуцIизе бажарулеб праздник. Парад лъугIун хадуб 
районалъул нухмалъиялъ дандчIвай гьабуна стадио-
налда халкъалъулгун.

КидагогIадин тIоцеве районцоязда Бергьенлъи-
ялъул къо баркизе цеве вахъана районалъул бетIер 
гIалиханов мухIамад. ТIоцебесеб иргаялда гьес барка-
на районцоязда Бергьенлъиялъул къо, хасго районалда 
цо хутIарав рагъул гIахьалчи, гьитIинов ШагIбанида, 
ракIалда щвезаруна рагъда хварал ва захIматал рагъ-
ул соназда фронт хьихьизе гIетIги тIун хIалтIарал ты-
лалъул ветеранал, ва гьел гурел цогидал. Къокъ гьабун 
ва магIна бугеб хIалалъ киналго ракIалдеги щвезарун, 
халат бахъун чIамучIлъизабичIого лъугIизе тана рай-
оналъул бетIерас жиндирго барки. гьединго район-
цоязда Бергьенлъиялъул къо баркизе цере рахъана 
районалъул администрациялъул бетIер ражабов ра-
жаб, районалъул имам гьитIинов мухIамад, райсо-

браниялъул председателасул заместитель гIабдулаев 
гIабдула, районалъул администрациялъул бетIерасул 
заместителал, гIабдулхаликъов рамазан, Саидова ма-
дина ва. гь.ц. 

КидагогIадин районалъул нухмалъулезул 
хитIабалда хадуб рагIи кьуна районалъул  культура-
ялъул хIалтIухъабазе. миллияб ретIа-къаялда кьур-
дулез, рагъулал кучIдул ахIулез роххизаруна гIодор 
чIарал. Хасго кIудияб асар гьабуна ЛъаратIа культу-
рияб рукъалъул директор гIабдулаев гIабдулагьица, 
« къункъраби» абураб расул ХIамзатовасул машгьу-
раб кечI ахIарабго. БитIахъе черхалда гъаргъар балеб 
хIал букIана, кIудияб махшалида гьеб кечI ахIарабго, 
стадион цIураб халкъ заманаялъ сихI тун гIенеккун 
хутIана. накIкI лъураб, цIад балеб къо букIаниги, цо 
хасаб бергьенлъиялъул хинлъи ва роххел букIин би-
хьулеб букIана  киназулго рекIелъ. ЦохIо кучIдуздагун 
кьурдиязда лъугIичIо праздник, цебе букIана жеги гу-
гариялъул рахъалъ районалъул гIолилазда гьоркьоб 
турнир, гьелъул хIакъалъулъ цIале гьаб номералда 
цоги  макъала. гьединаб хасаб, гвангъараб ва цере 
рукIаразда релъинчIеб лъугьана нилъер районалда 
исанасеб Бергьенлъиялъул къо кIодо гьабиялъул бай-
рам. гьарула киназего щулияб сахлъи, халатаб гIумру 
ва ракьалда тIад рекъел. Хабар лъикIаб рагIайги.

Расул АбАКАРов

ЛъаратIа администрациялъ ва редакциялъ 
ракI-ракIалъ баркулеб буго киналгIаги рагъаз-
да гIахьаллъарал ва гьединго гIахьаллъизе 
кколел, рагъулал аскаразда хъулухъ гьабу-
лел бахIарзазда, бихьиназда, руччабазда ва 
тIолабго районалъул жамагIаталда  КIудияб 
Бергьенлъиялъул къо.

Гьеб ккола ВатIан цIунулаго батIи-батIиял 
рагъул авлахъазда рухI босарал, тIадаб борчги 

тIубан тIадруссарал рагъухъабазул ва бергьен-
лъи гIагар гьабиялъе гIоло кIвахI тун, гIетIги 
биги тIун рагъарал нилъер бахIарчиял умумул 
ракIалде щвезарулеб къо.

Биччанте щивав бахIарчи нилъер 
ракIазулъ хутIизе, гьезда релъараллъун нилъ-
ги рахъизе ва нилъер лъимал гьелгIадин 
бахIарчияллъун рахъизе. ЛъаратIа районалда-
са рагъул гIахьалчагIазда, гьезул наслабазда 

ва гIагарлъиялда баркулеб буго Бергьенлъи-
ялъул къо  Гьарула рагъулъ бахIарчилъи ва 
ракълилаб хIалтIулъ таваккал ва къохIехьей. 
Биччанте гьеб къо нилъер умумулги, гьезул 
бахIарчилъигун гьунарги ракIалде щвкзабулеб 
къолъун букIине кидаго.

ЛъаратIа районалъул 
муниципалияб гIуцIи, Райсобрание,

 Райадминистрация, Редакция 

 КIудияб бергьенлъиялъе 70 сон тIубай

ЛъаратIа бергьенЛъияЛъуЛ къо кIодо гьабуна

Редакциялде кагътал 
ва гьезда тIаса 

пикраби
ГIемер пикраби рачIуна ботIролъе «ЛъаратIа»  
газеталъул редакциялде гIадамаз дора-гьаниса 
росабалъа хъварал яги къотIнор данде чIварал 
чагIаз кьурал кагътал цIалун хадуб. Кагътал 
ратизе бегьула батIи-батIиял, цо тарихиял лъу-
гьа-бахъиназул, цо сунда тIаса бугониги хасаб 
пикру, цоял какарал яги цогидал реццарал. Хасго 
сваказарула гьал ахиралда рехсараб тайпаялъул 
кагътаз. Цо пуланав ГIумарица жиндирго гьудул 
веццараб ялъуни цо щивалиго ГIусбаница цо 
хIакимчи веццарал гурел, батIияб пикруялъул 
кагътал кодоре щвезе захIмат букIуна. Гьел рец-
цулеб къагIидаги букIуна цо хасаб, тIадагьаб пи-
круялъул, газеталда бахъизе нечолеб хIалалъул. 

Я вац, дуе дур гьудул яги гIагарав, божарав чи 
гьесулго рокъовеги ун, кIодого гьесда лъикIаланго 
рагIулеб хIалалъ, мун кутакав, гьунар бугев, 
цеветIурав чи вогоян абизе бегьиларищ?? гьаб 
рес гьечIого районалдаго лъазе кколеб жойищ  
нужер гьоркьорлъаби? гьединал суалал рачIуна 
ботIролъе. ТIадежоялъе долго чагIи къотIнор ра-
тарабго ракI хун рукIуна, дуцайила жидер макъа-
ла биччачIого танин. Дида цонигияв данд чIвачIо 
жидер макъалабазе газеталда тIад бакI щвезе 
рес бугищ абун цIехолев. гьезул киназулго цо 
кинабгIаги щаклъи букIунаро жив кутукав, бер-
гьарав хъвадарухъан вукIиналда. рес гьечIого гьеб 
газетаялда бахъизе кколеб гIадин кIалъала. 

гьединго гIурус мацIалъ хъварал кагътал 
щола, хIатта цо номералда лъазабиги букIана 
гIурус мацIалъ хъварал кагътал ритIугеян. Бо-
кьа-бокьарал кагътал риччазе гьаб цо чиясул ха-
саб газетаги гурелъул, гьединлъидал лъазабулеб 
буго, редакторас тIаса рищарал гурони макъа-
лаби къватIире риччаларин. газетаги гьелдехун 
бугеб бербалагьиги цIакъго хун буго гIадамазул 
ва тIадеялдаса тIаде холебги буго. газета цIалулел 
чагIи къо бахъанагIан дагьлъулел руго, бокьараб 
магIарул букIа, гIурус букIа, газета кодоб ккун 
цIалулев гIолохъанчи ватизе цIакъго захIмат 
буго. Эркенаб хIалалъ магIаруласдехун магIарул 
мацIалъ кIалъазе бажарулев гIолохъанчи 
къанагIат гурони ватиларо нилъер гьанив.  гьеб 
бихьулеб буго гIунбачIунеб ва гIолохъанаб 
гIелалъухъ балагьун. магIарул мацIалде бугеб бер-
балагьи цIакъго загIиплъун буго жакъа, къотIнор 
дандчIварав кIиго гIолохъанчи рагIи магIарулалъ 
бицинчIого гIурус мацI ххенола. Цо мода гIадаб 
жо лъугьун буго гIолилазул гIурусалъ кIалъай, 
хIатта гьитIинал школазда хьвадулел лъималаз-
даса байбихьун. авар мацIалдасаги, адабияталда-
саги нечараб хIал лъугьун буго жакъа. 

ЦохIого цо авар мацI цIунараб бакIлъун 
хутIун буго диналъул рахъ, мажгитазда, мадра-
сазда цIакъ берцинго кIалъала магIарулалъ. гьа-
булеб вагIза-насихIатги цоцаздехун кIалъайги, 
кинабго буго унгояб магIарул мацIалъул. « метер 
магIарул мацI хвезе батани, хвайги дун жакъа-
го жаниб ракI кьватIун», гьадин хъвана кIудияв 
шагIир расул ХIамзатовас. 

28 абилеб маялда ЛъаратIа культурияб рукъ-
алъул кIудияб залалда тIобитIизе буго адабияталъ-
ул сон республикаялда кIодо гьабиялда хурхараб 
тадбир. Нилъехъе щвезе руго республикаялдаса 
цIар рагIарал поэтал ва машгьурал хъвадарухъа-
би. ГIемерисел цоги районазда гьединаб тадбир 
тIобитIунги буго исана. Нилъер районалъеги гьеб 
кIудияб ва цIикIараб кIваралъул данделъи буго. 
Гьелъ бихьизабулеб буго авар мацIалъул ва адаби-
яталъул нилъее букIине кколеб цIикIараб кIвар. 
ГIахьаллъизе бокьарал чагIи рачIа 28 абилеб къо-
ялъ ЛъаратIе.

Расул АбАКАРов

 Редакторасул колонка   спорт

Прокуратура Тляратинского района провела 
проверку соответствия уставов образовательных 
учреждений федеральному законодательству. в 
ходе проверки установлено, что устав муници-
пального казенного дошкольного образователь-
ного учреждения «Нитиисухский детский сад» 
содержит положения, противоречащие закону.

в частности, согласно уставу учреждения, 
прием детей в детский сад осуществляется в воз-
расте от 1 года 6 месяцев и до 6 лет 6 месяцев на ос-
новании медицинского заключения. между тем, 

в соответствии со ст. 67 Федерального закона от 29 
декабря 2012 года № 273-ФЗ «Об образовании в рФ» 
получение дошкольного образования в образова-
тельных организациях может начинаться по до-
стижении детьми возраста 2 месяцев.

По результатам проверки прокуратурой рай-
она в адрес учредителя образовательного учреж-
дения – главы администрации муниципального 
образования «Тляратинский район» внесено пред-
ставление об устранении нарушений федерально-
го законодательства.

Прокуратура сообщает:

Тарихал

 Спартакиада байбихьана 29-
30 апрелалда тIадагьаб атлетика-
ялъул къецаздасан. ХIасил гьади-
наб ккана: ТIоцебесеб бакI ккуна 
Кутлаб школалъ, кIиабилеб бакI 
ккуна ЛъаратIа школалъ ва лъа-
бабилеб бакI ккуна ЦIумилухъ 
школалъ. 

КIиабилеб маялда байби-
хьана волейболалъул ясазда ва 
васазда гьоркьосел къецал. Яса-
зе рес щвана къецал тIоритIизе, 
амма васазул къецал гьава-бакъ-
алда хурхун микьабилеб маялде 
щвезегIан нахъе рахъизе ккана. 

Кин бугониги хIасил гьади-
наб ккана: 

Ясазул къецазда тIоцебесеб 
бакI ккуна мазада школалъ, 
кIиабилеб бакI ккуна Кутлаб 
школалъ ва лъабабилеб бакI кку-
на ЛъаратIа школалъ. васазул во-
лейболалъул рахъалъ тIоцебесеб 
бакI ккуна Хидиб школалъ, 
кIиабилеб бакI ккуна мазада 
школалъ ва лъабабилеб бакI 
щвана СикIар школалъе. 9 маял-
да парадги лъугIун байбихьана 
эркенаб гугариялъул финалиял 

къецал, аслиял хIалуцарал къе-
цал рукIана ЛъаратIа, начада ва 
ЦIумилухъ школазда гьоркьор. 

Финалалъул къецазда гIеме-
рисел рукIана церехун рехсарал 
школазул гIолилал. ТIоцебебсеб 
бакI ккуна ЛъаратIа школалъ, 
кIиабилеб бакI ккуна начада 

школалъ ва лъабабилеб бакI 
щвана ЦIумилухъ школалъе. 
ЛъаратIа школалда цIалулезул 
къадар ункъго нухалъ цIикIараб 
буго цогидазда данде ккун. гье-

нир хIалтIулел тренеразе рес 
буго къуваталщинал тIаса рищи-
зе. райцентралда гьабсагIаталъ 
хIалтIулев вуго эркенаб гугари-
ялъул ункъо тренер, гьезда жа-
ниса къокъаб заманаялда тре-
нерлъун хIалтIулаго лъикIал 
хIасилал рихьизарулел руго 
Давуд рамазановас, гьесул гуга-
рухъабаз ккуна кIиго тIоцебесеб 
бакI, лъабго кIиабилеб бакI ва 
кIиго лъабабилеб бакI. 

ЛъикIаб къимат кьезе кко-
ла начада школалъул тренер 
гIабдуразакъов СултIаниеги, 
гьитIинабго зал бугониги гьес 
малъулел лъималаз лъикIал 
хIасилал рихьизаруна, гьесул ко-
мандаялъул ункъо чияс ккуна 
тIоцебесеб бакI. 

КIудияб цIайиялда гьесул 
командаялъ гIемерисел соназда 
тIадегIанал бакIал ккола. Лъаба-
билеб бакI ккуна чамалиго со-
налъ районалъул чемпионлъун 
букIараб ЦIумилухъ школалъ. 
гьезул командаялъ босана кIиго 
тIоцебесеб, цо кIиабилеб ва цо 

лъабабилеб бакI. гьединал ккана 
хIасилал. 

ДЮСШялъ гIарцулал сайгъа-
тал ва граммотаби кьуна. 

ЧАКъАЛов

гIоЛиЛазда  гьоркьосеб 
спартакиада  тIобитIана

КIудияб бергьенлъиялъе 70 сон 
тIубаялъул хIурматалда рай-
оналда тIобитIана гIолилазда 
гьоркьосеб ДЮСШялъул  спар-
такиада: батIи-батIиял спор-
тивиял къецал, ай тIадагьаб 
атлетика, волейбол ва гьединго 
эркенаб гугариялъул ва боксалъ-
ул къецал.

725 000 - исана Цогояб пачалихъияб экза-
мен кьезе хъван руго 725 азаргочи. гьезд агьор-
кьоса нусазаргоялдаса цIикIкIун чи кколев 
вуго араб соналъ экзамен кьезе кIвечIев.
523 - индиялъул магърибалъул рахъал-
да бугеб гуджаратштаталда 523 азиялъул 
гъалбацI буго жакъа къоялде. Щуго соналъ 
цебе букIараб къадаралде дандеккун гьеб 
ккола 27 проценталъ цIикIкIун.  

27 – май моцIалда жанив араб бакI лъачIого 
Дагъистаналда тIагIун вуго 27 чи. гьединал 
баянал кьолел руго «Союз справедливых» абу-
раб жамгIияб гIуцIиялъ.
225 000 – Щибаб соналъ Европаялда  225 
азарго чи холев вуго экологиялъул даража 
гIодобе ккун букIиналъул хIасилалда ккарал 
унтабаз. 
30 000 – Цо лъагIалида жаниб дунялалдаса 
30 000 батIияб рухIчIаголъи тIубан лъугIулеб 
буго. 

 Инсанасул чорхолъ букIуна 
чанго батIияб унти ва щибаб 
унтуе, абураб гIадин, даруги 
букIуна. Гьединго, диналда 
жанибги букIуна дин хвезабу-
леб, ай динияб гIамал бухIулеб 
унти.

Инсанасул лъикIаб 
гIамал 

гьединаб гIамал бухIулеб 
квешаб унтилъун ккола аллагьас  
Къуръаналда рехсохъе (магIна): 
«Аллагьасул нухдаса гьез нахъ-
чIвана…» ва цинги аяталъул ахи-
ралда баян гьабун буго: «Хадуб, 
гьезул лъикIал гIамалал рухIизе 
руго», - ян. 

гьелъие буго цо чанго мисал. 
васас инсуда абулеб буго: «Дие бо-
кьун буго мадрасалдеги лъугьун 
Къуръан ва гIелму цIализе, алла-
гьасе  гIоло халкъалда гьеб малъ-
изе. васас аллагьасул нух тIаса 
бищизе бокьун букIин загьир гьа-
бидал, эбел-эмен кутакалда дан-

де чIолел руго ва лъимада абулеб 
буго: «Я дир вас! гьанже заманалъ 
гIелму цIаларал чагIиги гIемер 
руго, гьезие хIалтIизе бакIги що-
леб гьечIо, магIишат гьабизе кке-
ларищ? ХIатта гIелму цIаларал 
гIадамал чIвалелги руго. Щай 
дуе гьеб нух, какги бан вукIарав 
гIела ва дуе лъикI букIина ахира-
талъул цIалиги жибго тун, дуня-
лияб цIали тIаса бищани», - ян. 
гьединаб куцалда эбел-инсуца 
ва гIагарлъиялъ жидерго лъимер 
аллагьасул нухдаса нахъчIвалеб 
буго. Цинги, гъоркь хIубал чIва-
чIого зобал рахъун чIеза рурав 
аллагьас Къуръаналда абураб 
гIадин «гьезул лъикIал гIамалал 
рухIизе руго». 

Цогидаб мисал. 
росдал жамагIаталъ абулеб 

буго пуланав чиясда: «Дур мина 
бугеб бакI мажгит-мадрасалъе 
хIажатаб бакI буго, дурго гъий-
иналъухъ мухьги босе, гьелда 
рекъараб ракь цогидаб бакIалда 
дуе жамагIаталъги кьела», - абун. 
Жиндиего щолеб хайир гурони 
бихьуларев гъов пулан данде 
чIолев вуго ва хIасилалда, алла-
гьас  гьесда къиямасеб къоялъ 
абизе буго: «ЛъикIал гIамалал 
рухIизе руго», - ян. 

гьединго, росдал бегавулас-
да яги дибирасда жамагIаталъ 
ва жамагIатчагIаз абулеб бугони 
дуца гьеб хъулухъги жибго те, 
гьелдалъун росдае ва исламалъе 

пайдаги гьечIо, аллагьасул нухда 
цеве чIолевлъунги вукIунгеян. 

ХIакъаб жо буго, гьев пакъи-
рас нусго багьана бачине бугеб-
лъи ва гьелъул хIасилалда гьес 
росу  аллагьасул нухдаса нахъ-
ч1валеб буго. гьелдалъунги гье-
сул лъикIаб гIамалалъул кири 
бухIула.

ГIалимзабазул баян
инсанасул лъикIаб гIамал 

бухIулеб квешаб унтиялдасан 
ккола аллагьас Къуръаналда рех-
сараб аяталда рехсохъе (магIна): 
«Ле, иман лъурал гIадамал. Ну-
жеца нужерго гьаракь аварагасул 
гьаркьидаса борхизабуге», - ян 
абураб ва хадуб, ай аяталъул ахи-
ралда буго гьадин (магIна): «Цин-
ги, нужедаго лъачIого нужер 
лъикIаб гIамал бухIизе буго», - 
ян. гьаб аяталдасан бичIчIулеб 
буго  аскIор рукIаго аварагас-
да  гьаракь борхун кIалъазе 
бегьунгутIи. 

амма кинха бичIчIилеб гьеб 
аяталъул хIукму  вихьичIел, гьев-
гун цадахъ авараг  рукIинчIел 
нилъ гIадал гIадамазда. гьелъие 
гIалимзабаз гьадинаб баян кьо-
леб буго: «аварагасул  суннат 
ккурал ирсилазда аскIоб гьа-
ракь борхи ва гьединго,  сун-
наталдаса аварагасул  гьаракь 
борхи, ай гьабжогийищ  суннат 
букIунинги аварагасул  абун. 
гьеб ккола аварагасдаса  гьаракь 
борхизаби». 

мисалалъе, дуда абулеб 
буго: «Цоялдаса цIикIкIун чIужу 
ячин суннат бугин». Цинги, 
пуланай гIаданалъ гьелда бан 
разилъи гьечIолъи загьир гьа-
буни, гьединаб жойищ суннат 
букIунебиланги абун, яги гьеб 
гурого гьечIищ аварагасул   
суннатин кIалъан, гьей ккола 
гьаракь борхун аварагасдаса    
кIалъарай. гьелдалъун гьелъ-
ул гьарурал лъикIал гIамалал 
рухIизе руго.

Язихълъиялде 
ккарав

аварагас  (с. гI. с.) асхIабзабазда 
цIехон буго: «Нужеда лъалищ 
язихълъиялда, хъаркIаслъиялда 
вугев чи щивали», - абун. гьеб 
суал нилъее кьун букIарабани, 
нилъецаги асхIабзабаз абу-
раб гIадин абизе букIана «бан-

крот» ккарав чи вугин гIарацги 
гьечIев, минаги бичизе ккарав, 
бизнесалдасаги махIрумлъарав 
чийилан. асхIабзабаз абу-
леб буго «хъаркIасав чи ккола 
жиндир диргьам, динар, мина 
гьечIев чи», - абун. Хадуб, хирияс 
асхIабзабазе баян гьабулеб буго 
гьадин: «Язихъав чи - жиндирго 
умматалдаса хъаркIасав ккола. 
Къиямасеб къоялъ гьев вачIине 
вуго паризаял какал, ккурал 
кIалал, бахъараб закагIат, кьу-
раб садакъа, эбел-инсуе гьабураб 
лъикIлъи ва гьеб гуреб цоги-
даб лъикIлъигун. гьесде аскIове 
вачIине вуго налъулав, жинда 
нахъасан кIалъанин, хьанданин, 
кьабгIанин абурал ва гьедин-
го, цогидас абизе буго гьес дир 
боцIи зулмуялдалъун квананин, 
гьес дир ракь хIалица ккунин, 
гьес дир би тIинкIизабунин, гьес 
дир ца беканин. мугIрулгIанасеб 
лъикIлъи гьабурав лагъ алла-
гьас  алжаналъувеги виччачIого 
чIезавулев вуго ва гьесухъаги 
бахъун цоясе кьолеб буго гьабу-
раб хIежалъул кири, цогидасе 
ккурал кIалал, хадусесе париза-
ял какал. ПалхIасил, лъабкъого, 
лъабкъоялда анцIго соналъ гьа-
бурабщинаб лъикIлъи лъугIулеб 
буго. ахиралда щибго хутIичIо 
гьесул налъулазе кьезе, амма 
къисас босизе хIажатал налъулал 
жеги руго. гьезие кьезе гIамал 
хутIичIеб мехалда, гъоз гьабураб 
мунагь гьесда баччизабулеб буго. 
ХIасилалда, жужахIалъувеги ре-
хулев вуго. гьесдаса мискинав, 
язихъав чи щивха вукIинев»? 
гьаб буго абугьурайратица би-
цараб хIадисалъул магIна. 

ХадурагIи  
нилъеца аллагьасе  гьабу-

леб гIибадат как-кIалалдалъун 
къокълъуларо ва нилъ кута-
калда хIажаталлъун руго бер-
цинаб тIабигIаталде, ай авара-
гас  абураб гIадин: «Пуланай 
гIадан йиго гIемер какал ралей, 
кIалал кколей, амма гьелъ ма-
дугьалзабазе мацIалдалъун за-
рал гьабулеб буго», - ян абун 
буго свалат-салам лъеяв авара-
гас. гьелъул хIукму лъазе бокьун 
буго асхIабзабазе. аварагас   
абун буго гьей жужахIалъуе ре-
хизе йигин. 

гьаб киналъулго хIасилги 
гьабун пуланав чияс абулеб бу-
гони, гьабураб цо мунагьалъ-
ухъ гIумруялъ гьабураб лъикIаб 
гIамал бухIи кин бичIчIулеб 
жойилан, гьелъие буго гьа-
динаб жаваб: «БитIараб буго, 
инсанас гьабураб мискъал-
лу заррагIанасеб гIамалалъухъ 
гьесие лъикIлъи гьабизе буго, 
амма гьесул гьеб лъикIлъи 
букIине ккола лъикIлъилъун, 
чорокаб ният гьечIого, хадуб 
бадирчIваял гьаричIого гьабу-
раб. гьединаб лъикIлъиялъухъ 
гьесие дунялалдаго гьабизе буго 
данде лъикIлъи: лъикIай чIужу 
кьун, сахлъи кьун, кIудияб мина 
кьун. амма, тIадехун рехсарал 
унтабаздаса цIуничIони, ахи-
раталде щведал гьесул лъикIаб 
гIамал бухIун батизеги буго».

ХIабиб-хIажи 
ГIИСАев

Эбел-инсул 
хIурмат гьабиялъул 

бугеб кIвар

Цо къоялъ Сулайман аварагасухъе (гI.с.) вахIю 
рещтIун буго гIажаиблъи бихьизе бокьун батани 
ралъдал рагIалде айилан. ГIадамазулги жунду-
зулги къапилаги цадахъ бачун ралъдахъе щун 
хал гьабидал, щибго батIияб жо батун гьечIо. 
ГIифрит-женалде амру гьабун буго ралъдалъ 
букъун хал-шал гьабейин щиб бугебали. ГIемераб 
бакIги тиранин, бажарараб гъварилъудеги 
тIерхьанин, амма тIиналде щвечIилан бачIун 
буго гIифрит. КIиабизе битIараб, дагьабги леба-
лаб женги тIадбуссун буго цебе тIерхьаралдаса 
кIигогIан гъварилъудеги щванин, амма тIинде 
щвечIиланги абун. 

Жундузул жо ккола гьечIеблъи бихьидал, Су-
лайман аварагас (гI.с.) жиндирго вазир, Бархиял 
асафиде амру гьабун буго ралъдалъ гIажаиблъи 
балагьейилан.  исмул-агIзам лъалев гIариф алла-
гьасул  вукIун вуго асаф. Сурату намлалъул 40-аби-
леб аяталда, «ТIехьалдаса лъай жиндихъ бугес абу-
на», - ян абурал  Къуръаналдаги рагIабаздалъун 
аллагьас  рехсон вуго асаф. гIифрит лъабгогIан 
гъварилъудеги тIерхьун ралъдал тIиналдаса цо ча-
дирги босун вачIун вуго асаф. ункъабго рахъалъан 
рагьарал нуцIбиги ругеб, амма ралъдал тIиналда 
бугониги жинисан бакъвахъе бугеб гьелде жанире 
ралагьидал бацIцIадаб ратIлилъ, вахъун чIун как 
балев сси бугев гIолохъанчи вихьун вуго. 

Чадиралде жаниве лъугьун Сулайман ава-
рагас (гI.с.) гIолихъанасда гьикъун буго ралъдал 
тIиналде кин мун ккаравилан. Я,  аварагилан 
байбихьун буго аллагьасул  гIолохъанчияс. – Дир 
эмен вукIана бусаде ккарав чи. Эбелги дир йикIана 
тIубанго беццлъарай гIадан. Лъабкъоялда анцIго 
соналъ гьел кIиязего хъулухъ гьабуна дица. Хвал-
де гIагарлъидал эбелалъ , дие дугIа гьабуна, я ал-
лагьин  тIагIаталда гIумру халатавлъун гьаве дир 
василан. гьединго, холелъул инсуцаги гьабуна 
дуг1а, я аллагьин, щайт1аналъ кверщел гьабула-
реб бакIалде вачейин дир василан. гьелдаса ха-
дуб ралъдал рагIалде щварав дида бихьана гьаб 
чадир. гьалъул берцинлъиялъухъ балагьизеян 
жаниве лъугьарав дун, бачIун аллагьасул  цо мах-
лукъаталъ ралъдал тIиналде  щвезавуна… Кида 
гьеб букIарабилан гьикъидал дос абун буго ибра-
гьим (гI.с.) аварагасул заман букIанилан. ХIисаб 
гьабидал, 2400-гIанасеб сон бан буго гьес ралъдал 
тIиналда. Сундалъун бетIербахъи гьабунха мун 
вукIаравин гьикъидал, дос абун буго щибаб къой-
ил гIурччинаб хIинчI рещтIунин жинда аскIобе. 
гьелъ гозоялда жаниб босун бачIунин дунялалда 
бугебщинаб тIагIам гъорлъ бугеб тIогьилкьераб 
кваналеб жо. гьеб кванарабго жиндир ракъи-
къечги хьвалин, бухIи-цIоройги унин, макьуги 
тIурулин, чIалгIенги буссунин… 

Сулайман аварагас (гI.с.) гьесда абун буго 
нижеда аскIов гьанив чIезейищ бокьилеб яги 
вукIаралъувейищ щвезавилеван. вукIарлъуве ин 
гьес тIасса бищун, асафица цIидасан тIиналде 
щвезавун вуго гьев.  гьеб хIикмат бихьун  аллагьа-
сул  хIайранлъараб къавмалдехун вуссун Сулай-
ман аварагас (гI.с.) къокъал рагIабаздалъун вагIза 
гьабун буго:  «Нужеца хал гьабе, Аллагьас эбел ин-
сул  дугIаялъе жаваб гьабураб куцалъухъ. Дица ну-
жеда абулеб буго эбел-инсуе гIакъуба гьабиялдаса 
цIунейилан».

ХIабиб ХIАжИГIАЛИев

ЛъикIал гIамалал рухIулел 
квешал унтаби

З А К Л Ю Ч Е Н И Е
о результатах публичных 

слушаний по проекту устава  
муниципального образования  

«Тляратинский район»  
24.03.2014г.  с.тлярата

Публичные слушания назначены решением 
Собрания депутатов  МО «Тляратинский район» от 
«14»  02. 2014 года №3.

Тема публичных слушаний: обсуждение 
проекта устава муниципального образования  МО 
«Тляратинский район».

Инициаторы публичных слушаний: Собра-
ние депутатов МО «Тляратинский район».

Количество участников: 138.
В результате обсуждения проекта устава му-

ниципального образования  «Тляратинский рай-
он» единогласно всеми участниками публичных 
слушаний принято решение:

1. Одобрить проект устава муниципального 
образования  «Тляратинский район» 

2. Рекомендовать Собранию депутатов при-
нять Устав муниципального образования  «Тляра-
тинский район».

Председательствующий     АБДУЛАЕв А. С.
  Секретарь                          МАГоМЕДАЛИЕв М.Р.

ПРОТОКОЛ
публичных слушаний по 

проекту устава
муниципального образования 

Мо «Тляратинский район»
03.2014 .12г. с.тлярата

Председатель комиссии   Абдулаев А. С.
Секретарь             Магомедалиев М. Р.

Присутствовало –  123 человека

С докладом выступил заместитель 
председателя Собрания депутатов района Абдулаев 
А. С. Он отметил, что в связи с необходимостью 
приведения устава в соответствие с федеральным 
и региональным законодательством разработан 
проект устава, который принят решением Собра-
ния депутатов района 05.10.2013г., и  опубликован 
в газете «Тлярата» для  внесения  предложения по 
проекту устава.

На публичных слушаниях вы имеете право и 
возможность, как и ранее, представить свои пред-
ложения и замечания относительно проекта уста-
ва. Всем жителям муниципального образования 
была предоставлена возможность, внести свои 
предложения и замечания по проекту устава в 
комиссию Собрания депутатов  района в течение  
15 дней. Однако никаких предложений и замеча-
ний по проекту устава не поступило. 

Выступили:
1.Абакаров Х.М. предложил одобрить  проект 

Устава так, как он   охватывает все вопросы, каса-
ющиеся  деятельности Мо «Тляратинский район»

2. Магомедалиев М. Р. поддержал предло-
жение об одобрении проекта устава и предложил 
проголосовать, чтобы определить мнение присут-
ствующих относительно проекта устава.

По результатам голосования определено, что 
все единогласно одобряют проект устава.

обсудив доклад заместителя председате-
ля Собрания депутатов и заслушав поступившие 
предложения  участники публичных слушаний по 
проекту устава, 

РЕШИЛИ:
одобрить предложенный проект устава 

муниципального образования «Тляратинский 
район»

Председатель комиссии  АБДУЛАЕв А. С.
Секретарь    МАГоМЕДАЛИЕв М .Р.

30-го соналда жаниб нилъер 
районалъул цIалдохъабазул во-
лейболалъул команда тIоцебе 
къватIибе бахъана Болъихъ 
тIоритIулел бакIалъул къецазде. 
Дида ракIчIун лъала исанаги 
Дагъистаналъул волейболалъул 
федерациялъул президент Аб-
дулатипов Ражаб вукIинчIевани, 
нилъ исанаги кирего инароан, 
гьесул ахIиялдалъун нилъеца 
гIахьаллъи гьабуна. 

Дида лъалаан нилъ бергьу-
нареллъи, амма цIалдохъабазе 
гIахьаллъи гьабизе щвей гьеб 
кIудияб иш буго хаду-хадусала 
лъазе букIина кин волейбол хIазе 
кколебали. Нилъер команда кка-
на кIиабилеб группаялда жаниб, 
тIоцебесеб дандчIвай букIана Ун-
соколо командаялда данде, гье-
нир нилъ бергьана, хадусеб ирга-
дулаб дандчIвай букIана Гъуниб 
районалъул командагун. Гьеб 
дандчIваялда нилъ къуна. Гьенир 
къецал унел рукIана олимпиада-
ялъул къагIидаялда рекъон, ай 

къурал нахъе ине ккола. Дун во-
харав вуго кIиабилеб кругалде 
хIазе нилъ рорчIиналъухъги. I6-
го спортивиял залал ругел балъ-
хъал тIоцебесеб кругалдаго къу-
на. 

КъечIого бергьунев чи 
вукIунаро, амма дий бокьун буго 
бицине волейболалъул тренераз-
да, волейбол лъаларев чи нахъе 
ине ккола, цебеккунго гIарзаги 
хъван. Гьанибго абичIого гIеларо, 
школалда волейбол малъулел 
физруказулги цIакъго хъашаб 
буго волейболалъул малъи. 
ТIуралел гьечIо волейболалъул 
нормативал.

Школа тун къватIисеб 
хIалтIи тIубанго квеш буго, 
гьечIо классазда гьоркьор 
тIоритIулел къецал, гьечIо цоги-
дал данд чIваял школазда гьор-
кьор. Щай физвоспитаниялъул 
жаваб кьолев инспектор вуцIун 
чIун вугев, ккарасда ккараб 
бицинчIого? Дица дирго пикру 
хъвалеб буго, къваригIун буго 
спорт щиб жо лъалел гIадамалги 

данде гьарун, гьезул комисси-
ялъ физрукал ва тренерал тIаса 
рищизе. Гьале церехун рехсарал 
шартIал тIоритIичIого нилъ-
ер волейбол цебе тIоларо. Дун 
тIолгороссиялъул судьяязул 
коллегиялъул нухмалъулевгун 
кIалъана, дица тIалаб гьаруна 
цIиял судалъул правилаби ва гьел 
щибаб школалде кьун руго. Гьел 
правилабиги цIунун малъизе 
ккола 7-абилеб классалдаса нахъе, 
гьеб мехалъ букIина бацIцIадаб 
волейбол ва гьениб кинабго баян 
гьабун буго. 1998-абилеб сонал-
да гьарурал кIиго ученик ватизе 
кIвечIо Мазада СОШалда, гьеди-
набго хъашаб хIал буго Кутлаб 
СОШалдаги. 

Тренерлъун хIалтIизе кко-
ла спорт лъалев ва спорталъулъ 
гIурав чи. ЦIалул соналъул ахи-
ралда киналго  волейболалъул 
тренеразул аттестация букIине 
буго. Гьелдеги киналго планал-
гун хIадурун рукIине ккола

ЧАКъАЛов

Марталъул къоабилеб къоялъ 
нижеца сапар бухьана Кутлаб 
росулъе. Гьенир тIоритIулел 
рукIана районалда жанисел во-
лейболалъул рахъалъ къецал. 
Гьениб гIахьаллъи гьабуна Къар-
диб, Хадиял, ЛъаратIа ва жибго 
Кутлаб росдал командабаз. 

ТIоцебесеб данд чIвай ккана 
ЛъаратIа ва Къардиб команда-
базда гьоркьоб. ХIалуцараб къер-
кьеялда тIоцебесеб партияги 
къун бергьана Къардисезул ко-
манда, кутакаб интерес букIана 
сверухъ ругезеги. КIиабилеб 
дандчIваялдаги букIана добго 
хIал хадиялсезул командаялъ 
босана тIоцебесеб партия, амма 
къуна хадусеб кIигояб. Гьеди-
нал хIасилазда цере ана Къар-
диб ва Кутлаб команда ва гьез 
гIахьаллъи гьабизе буго маялда 
ЛъаратIа росулъ гьелго къецазда. 
Гьединго гьеб къоялъ волейбол 
лъугIун хадуб районалъул нух-
малъулез баркана Кутлаб росдал 

жамагIаталда тIаде щвараб ихги 
ва районалъул культураялъул 
хIалтIухъабаз гьитIинабго их-
тилат кепалда лъугIизабуна гьеб 
данделъи. Баркала Кутлаб рос-

дал жамагIаталъе берцинаб ва 
хIурматаб къагIидаялъ ниж къа-
бул гьаруралъухъ.

Нижер мухбир

Болъихъе сапаралдасан
Воллейболалъул хIакъалъулъ цо чанго пикру

Кутлаб волейболалъул турнир

З А К Л Ю Ч Е Н И Е
о результатах публичных 

слушаний по проекту устава  
муниципального образования  

«Тляратинский район»  
24.03.2014г.  с.тлярата

Публичные слушания назначены решением 
Собрания депутатов  МО «Тляратинский район» от 
«14»  02. 2014 года №3.

Тема публичных слушаний: обсуждение 
проекта устава муниципального образования  МО 
«Тляратинский район».

Инициаторы публичных слушаний: Собра-
ние депутатов МО «Тляратинский район».

Количество участников: 138.
В результате обсуждения проекта устава му-

ниципального образования  «Тляратинский рай-
он» единогласно всеми участниками публичных 
слушаний принято решение:

1. Одобрить проект устава муниципального 
образования  «Тляратинский район» 

2. Рекомендовать Собранию депутатов при-
нять Устав муниципального образования  «Тляра-
тинский район».

Председательствующий     АБДУЛАЕв А. С.
  Секретарь                          МАГоМЕДАЛИЕв М.Р.

ПРОТОКОЛ
публичных слушаний по 

проекту устава
муниципального образования 

Мо «Тляратинский район»
03.2014 .12г. с.тлярата

Председатель комиссии   Абдулаев А. С.
Секретарь             Магомедалиев М. Р.

Присутствовало –  123 человека

С докладом выступил заместитель 
председателя Собрания депутатов района Абдулаев 
А. С. Он отметил, что в связи с необходимостью 
приведения устава в соответствие с федеральным 
и региональным законодательством разработан 
проект устава, который принят решением Собра-
ния депутатов района 05.10.2013г., и  опубликован 
в газете «Тлярата» для  внесения  предложения по 
проекту устава.

На публичных слушаниях вы имеете право и 
возможность, как и ранее, представить свои пред-
ложения и замечания относительно проекта уста-
ва. Всем жителям муниципального образования 
была предоставлена возможность, внести свои 
предложения и замечания по проекту устава в 
комиссию Собрания депутатов  района в течение  
15 дней. Однако никаких предложений и замеча-
ний по проекту устава не поступило. 

Выступили:
1.Абакаров Х.М. предложил одобрить  проект 

Устава так, как он   охватывает все вопросы, каса-
ющиеся  деятельности Мо «Тляратинский район»

2. Магомедалиев М. Р. поддержал предло-
жение об одобрении проекта устава и предложил 
проголосовать, чтобы определить мнение присут-
ствующих относительно проекта устава.

По результатам голосования определено, что 
все единогласно одобряют проект устава.

обсудив доклад заместителя председате-
ля Собрания депутатов и заслушав поступившие 
предложения  участники публичных слушаний по 
проекту устава, 

РЕШИЛИ:
одобрить предложенный проект устава 

муниципального образования «Тляратинский 
район»

Председатель комиссии  АБДУЛАЕв А. С.
Секретарь    МАГоМЕДАЛИЕв М .Р.

30-го соналда жаниб нилъер 
районалъул цIалдохъабазул во-
лейболалъул команда тIоцебе 
къватIибе бахъана Болъихъ 
тIоритIулел бакIалъул къецазде. 
Дида ракIчIун лъала исанаги 
Дагъистаналъул волейболалъул 
федерациялъул президент Аб-
дулатипов Ражаб вукIинчIевани, 
нилъ исанаги кирего инароан, 
гьесул ахIиялдалъун нилъеца 
гIахьаллъи гьабуна. 

Дида лъалаан нилъ бергьу-
нареллъи, амма цIалдохъабазе 
гIахьаллъи гьабизе щвей гьеб 
кIудияб иш буго хаду-хадусала 
лъазе букIина кин волейбол хIазе 
кколебали. Нилъер команда кка-
на кIиабилеб группаялда жаниб, 
тIоцебесеб дандчIвай букIана Ун-
соколо командаялда данде, гье-
нир нилъ бергьана, хадусеб ирга-
дулаб дандчIвай букIана Гъуниб 
районалъул командагун. Гьеб 
дандчIваялда нилъ къуна. Гьенир 
къецал унел рукIана олимпиада-
ялъул къагIидаялда рекъон, ай 

къурал нахъе ине ккола. Дун во-
харав вуго кIиабилеб кругалде 
хIазе нилъ рорчIиналъухъги. I6-
го спортивиял залал ругел балъ-
хъал тIоцебесеб кругалдаго къу-
на. 

КъечIого бергьунев чи 
вукIунаро, амма дий бокьун буго 
бицине волейболалъул тренераз-
да, волейбол лъаларев чи нахъе 
ине ккола, цебеккунго гIарзаги 
хъван. Гьанибго абичIого гIеларо, 
школалда волейбол малъулел 
физруказулги цIакъго хъашаб 
буго волейболалъул малъи. 
ТIуралел гьечIо волейболалъул 
нормативал.

Школа тун къватIисеб 
хIалтIи тIубанго квеш буго, 
гьечIо классазда гьоркьор 
тIоритIулел къецал, гьечIо цоги-
дал данд чIваял школазда гьор-
кьор. Щай физвоспитаниялъул 
жаваб кьолев инспектор вуцIун 
чIун вугев, ккарасда ккараб 
бицинчIого? Дица дирго пикру 
хъвалеб буго, къваригIун буго 
спорт щиб жо лъалел гIадамалги 

данде гьарун, гьезул комисси-
ялъ физрукал ва тренерал тIаса 
рищизе. Гьале церехун рехсарал 
шартIал тIоритIичIого нилъ-
ер волейбол цебе тIоларо. Дун 
тIолгороссиялъул судьяязул 
коллегиялъул нухмалъулевгун 
кIалъана, дица тIалаб гьаруна 
цIиял судалъул правилаби ва гьел 
щибаб школалде кьун руго. Гьел 
правилабиги цIунун малъизе 
ккола 7-абилеб классалдаса нахъе, 
гьеб мехалъ букIина бацIцIадаб 
волейбол ва гьениб кинабго баян 
гьабун буго. 1998-абилеб сонал-
да гьарурал кIиго ученик ватизе 
кIвечIо Мазада СОШалда, гьеди-
набго хъашаб хIал буго Кутлаб 
СОШалдаги. 

Тренерлъун хIалтIизе кко-
ла спорт лъалев ва спорталъулъ 
гIурав чи. ЦIалул соналъул ахи-
ралда киналго  волейболалъул 
тренеразул аттестация букIине 
буго. Гьелдеги киналго планал-
гун хIадурун рукIине ккола

ЧАКъАЛов

Марталъул къоабилеб къоялъ 
нижеца сапар бухьана Кутлаб 
росулъе. Гьенир тIоритIулел 
рукIана районалда жанисел во-
лейболалъул рахъалъ къецал. 
Гьениб гIахьаллъи гьабуна Къар-
диб, Хадиял, ЛъаратIа ва жибго 
Кутлаб росдал командабаз. 

ТIоцебесеб данд чIвай ккана 
ЛъаратIа ва Къардиб команда-
базда гьоркьоб. ХIалуцараб къер-
кьеялда тIоцебесеб партияги 
къун бергьана Къардисезул ко-
манда, кутакаб интерес букIана 
сверухъ ругезеги. КIиабилеб 
дандчIваялдаги букIана добго 
хIал хадиялсезул командаялъ 
босана тIоцебесеб партия, амма 
къуна хадусеб кIигояб. Гьеди-
нал хIасилазда цере ана Къар-
диб ва Кутлаб команда ва гьез 
гIахьаллъи гьабизе буго маялда 
ЛъаратIа росулъ гьелго къецазда. 
Гьединго гьеб къоялъ волейбол 
лъугIун хадуб районалъул нух-
малъулез баркана Кутлаб росдал 

жамагIаталда тIаде щвараб ихги 
ва районалъул культураялъул 
хIалтIухъабаз гьитIинабго их-
тилат кепалда лъугIизабуна гьеб 
данделъи. Баркала Кутлаб рос-

дал жамагIаталъе берцинаб ва 
хIурматаб къагIидаялъ ниж къа-
бул гьаруралъухъ.

Нижер мухбир

Болъихъе сапаралдасан
Воллейболалъул хIакъалъулъ цо чанго пикру

Кутлаб волейболалъул турнир

вацал чемпионал
Апрелалъул I5 абилеб къоялъ 
МахIачхъалаялда тIоритIарана ММА 
турниралъул, правилаби гьечIел 
рагъулал соревнованиял. 

гьел къецал тIоритIана  КIудияб 
Бергьенлъиялъе 70 сон тIубай кIодо 
гьабун. гьел къецазда гIахьаллъи 
гьабуна нилъер районалъул Белъ-
елда росулъа КъурамухIамад муса-
евас 7I кг цIайиялда. КIудияб жи-
гарчилъиялда хIалуцарал къецазда 
КъурамухIамадица чIел босана ки-
налго дандчIваязда ва тIоцебесеб 
бакIги босун гьев вахъана Дагъиста-
налъул чемпионлъун.

гьединго КъурамухIамадил 
кIудияв вац ХIажимурад мусаевас 
гIахьаллъи гьабуна Кисловодск ша-
гьаралда тIоритIарал квержубараб 
рагъул FCF-мма турниралъул росси-
ялъул чемпионаталда. 

ХIажимурад цеве вахъана  65 кг 
цIайиялда ва ракIчIарал бергьенлъа-
биги росун вахъана россиялъул чем-
пионлъун. гьел руго нилъер ракьцоя-
зул кIудиял бергьенлъаби. 

ракI-ракIалъ баркула вацал муса-
евазда чIахIиял бергьенлъаби, гьару-

ла гьезие тIоцебесеб иргаялда щулияб 
сахлъи ва жеги гIемерал бергьенлъа-
би.

Апрель моцIалъул ахиралда лъаб-
го батIияб администрациялда 
тIоритIана волейболалъул рахъалъ 
зоналиял къецал, ай Хидиб, ЛъаратIа 
ва Къардиб администрациязда. Щи-
баб зонаялдасан финалияб хIаялде 
бачIунеб букIана кIиго команда.

Финал байбихьана ЛъаратIа 
спортстадионалда тIоцебесеб маялда, 
гьенир гIахьаллъана Къардиб, росноб, 
СанигIортIа, мазада ва Хидиб админи-
страциялъул командаби. 

Къецал рукIана цIакъ хIалуцарал, 
киназего бергьине бокьун букIана, 
амма битIаралда битIараб абизе кке-
ла, щайгурелъул волейболги лъа-
ларел, цониги нухалъ районалъул 
тIасабищараб командаялда гъорлъги 
рукIинчIел, рекерулел руго сеткаялда 
тIад вугев судяясда тIаде. 

Судялъун вукIана Къарнаев арсен,  
Дагъистаналъул тIасабищараб коман-
даялъул гIахьалчи, гьесдаса лъикI лъа-
леб букIанадай дол тIаде рортулезда 
волейбол? гьеб гуребги, волейболал-
дехун бугеб рокьиялъ цо-цо унго-ун-
гояв гьудулгицин ццин бахъун мекъи 
кколев вуго. гьединаб гIадлу гьечIолъи 
цоги районазда кибниги гьечIо. 

ХIасил-калам, лъабабилеб 
бакIалъе гIоло дандчIвана мазада ва 
Къардиб командаби, бергьана Къар-
диб, тIоцебесеб ва кIиабилеб бакIалъе 
гIоло дандчIвана Хадиял ва росноб 
командаби, бергьана росноб. Берци-
наб хIай букIана, Хадиял бергьине-
ги рес букIана. Дагьабго гьава-бакъ-
алъул данде ккечIо, кин бугониги 
гIолохъабаз тIадегIанаб даражаялъул 
хIай бихьизабуна.

ЧАКъАЛов

волейболалъул рахъалъ 
районалъул чемпионат

 конъюнктивит
Инсанасул  жанисеб  бер  цIуниялъе  
кIудияб  кумек  гьабула  хъахIаб  
бералда  ва  беразул  гIамахалда  
жанисахун  бугеб   тIеренаб  хъалалъ 
– коньюнктивалъ.

Бералде  цо  гьитIинаб  хIур  
ккарабго  бералъул  унти  байби-
хьула,  жаниса  берал  багIарлъула,  
чвахула.  3 – 10  соназда  ругел  лъи-
малазул  берал  багIарлъула  иххдал  
гIурччинлъи  баккулаго  ва  гьединго  
лъималаз  цIикIкIун  гьуинлъи  ква-
нан  бугони,  цунлърул  (аскаридоз)  
ругони.

гьединго  чIахIиял  гIадамазул  
берал  багIарлъула  ургьимесалъул  
унтаби  басралъун  ругони.  артери-
альная  гипертония  (черхалъул  би-
дурихьазул  давление),  глаукома,  ай  
(беразул  давление)  спирт  гьоркьоб  
бугеб  гьекъолел  жал  гьекъолел  ру-
гони.

Беразул  тIеренаб  хъалалъ – ко-
ньюнктивалъ  бер  цIунула  бади-
бе  ккараб  чороклъиялдаса.  Бади-
бе  ккараб  жо,  нуж   хIал  гьабун  
бахъизеян  лъугьунге,  щай абуни  
бералда  ругъун  лъола,  гьелъ  паш-
манал  хIасилазде  рачине  бегьула.  
Коньюнктивитал  рукIуна  гIемер  
батIи – батIиял,  щай  абуни  чорокал  
кверал  беразда  хъвани  унти  багъ-
аризабула,  гIемер  батIи – батIиял  
микробаз,  вирусаз,  бактериябаз.  
гьединлъидал  коньюнктивиталъул  
гIаламатал   унти –багъаризабураб  
микробалда  релъараб  букIуна.

микробаз,   бактериябаз  багъа-
ризабураб  коньюнктивит  сах  гьа-
бизе  захIматаб  ва  халат  бахъараб  
букIуна,  щай  абуни  унти  цоцаде  
бахани  хасго  унтарасул  къайи – 
къоно  сахас  хIалтIизабулеб  бугони.

Коньюнктивитал  батIи – 
батIиял  ругеб  гIадин, унти  сах  
гьабизе  хIалтIизарула  дарманалги,  
ай  бералде  тIинкIулел  дарманал-
ги,   беразул  мазалги  щибаб  унтуде  
данде  кколел.

Жиндир  заманалда  сах  гьабу-
раб  коньюнктивит  хроническияб  
къагIидаялде  буссунаро,  ай  бас-
ралъуларо.  Беразул  сахлъи  цIуни  
ккола,  бералъул  канлъи  цIуниялъе  
бугеб  цо  бутIалъун.

Хириял  районцоял,  цIуне  бе-
рал.  Беразул  канлъи  гIадамасе  чара  
гьечIеб   бугеблъун.  рачIа  врача-
зухъе  унти  байбихьарабго.

  сахлъиялъул бокIон  спорт

  нилъер тIабигIат

Глаукома
Глаукома  ккола  бищунго  хIинкъи  
бугеб  беразул  унти, щай  абуни  
глаукомаялъ  хвезабула  беразул  
нерв  ва  гьеб  сах  гьабизе   кIоларо,  
инсан  абадиялъго  беццавлъун  
хутIула.

Щибха  кколеб  глаукома:  
гьеб  буго  беразул  давление  ба-

хин,  гьеб   бахине  буго  чанго  гIилла.
I. умумул  глаукомаялъ  унтарал  

ругони
2. Эбелалъул  ургьисанго  унта-

раб  лъимер  бугони
3. Беразда  ругъун  ккун  хадуб
4. Беразда  хъал  (катаракта)  

ккун  хадуб
ургьисанго  глаукомаялъ   ун-

тараб  лъимадул  рукIуна  цIакъго  
чIахIиял  жаниса  берал,  лъимер  
букIуна  гIемер  гIодулеб,  яс  берал  
чIахIияб.

гьедин  унтараб  лъимадул  
жиндир  заманалда  операция  

гьабичIони  лъимер  абадиялъго  
беццлъула.

глаукома  байбихьула  аслияб  
къагIидаялъ  40  сон  бан  хадуб,  бе-
рал  радал  къвакIун  рукIуна,  чва-
хула,  яс  берал   чIахIалъула,  кан-
лъи  дагьлъизе  байбихьула,  канлъи  
данде – данде  къан  трубкаялдасан  
гIадин  бихьула,  хадуб  тIубанго  
тIагIун  уна.

глаукомаялъ   унтараб  бералъул  
кутакаб  унти  букIуна.  гIемерисеб  
мехалъ  глаукома  байбихьула  унти  
гьечIого.

гьедин  унти  гьечIого  байби-
хьараб  глаукомаялъул  инсанас  ур-
гъел  гьабуларо  гьедин  унеб  глауко-
ма  цIакъ  макруяб  буго,  щай  абуни  
унтарасда  лъачIого  беразул  канлъи  
хола  ва  тIад  буссинабизе  кIоларо.

гьединаб  пашманаб  хIасил  
ккечIого  букIине  40 сон   ва  тIаде  
барал  гIадамазда  тIадаб    буго  
лъагIалида  жаниб  I – 2  нухалъгIаги  
беразул  давление   борцине,  поли-
клиникаялде  рачIине.

беРзуЛ  уНТАбИ

Машкал. ЧIорода росдал 
риидалил ферма


